
 
  

 

ᐱᕙᓪᓕᐊᔪᓂᑦ ᖃᐅᔨᒪᖁᔨᔾᔪᑎ 
 

ᐃᖃᓗᐃᑦ ᒪᐃᔭᖓᑦ ᐊᑎᓕᐅᖅᑐᖅ ᓄᓇᖃᖅᑳᕐᓯᒪᔪᓂᑦ ᐊᓴᐱᐅᑉ ᒥᑦᓵᓄᑦ 

ᐅᔾᔨᕈᓱᒋᐊᖅᑎᑦᓯᓂᕐᒧᑦ ᓇᓗᓇᐃᒃᑯᑎᒥᑦ ᑏᓰᐱᕆ 3, 2012 

 

ᑏᓰᐱᕆ 3, 2012 (ᐃᖃᓗᐃᑦ, ᓄᓇᕗᑦ) ᐃᖃᓗᓐᓂ ᒪᐃᔭ ᔮᓐ ᒍᕌᒻ ᓯᕗᓕᖅᑎᐅᓂᐊᖅᑐᖅ ᓄᓇᓕᓐᓂ 

ᐃᑲᔪᕐᓱᐃᔾᔪᑎᒍᑦ ᑲᓇᑕᒥ ᓄᓇᖃᖅᑳᕐᓯᒪᔪᓂᑦ ᐊᓴᐱᐅᑉ ᒥᑦᓵᓄᑦ ᑐᑭᓯᐅᒪᐅᑎᓕᕆᓂᕐᒥᑦ ᐱᓕᕆᔨᐅᔪᓂᑦ (CAAN) 

ᐊᑎᓕᐅᕐᓗᓂ ᓄᓇᖃᖅᑳᕐᓯᒪᔪᓂᑦ ᐊᓴᐱᐅᑉ ᒥᑦᓵᓄᑦ ᐅᔾᔨᕈᓱᒋᐊᖅᑎᑦᓯᓂᕐᒥᑦ ᐱᓇᓱᐊᕈᓯᕐᒥᑦ ᓇᓗᓇᐃᒃᑯᑎᑦᓴᒥᑦ. 

 

ᐃᖃᓗᐃᑦ ᐃᓚᒋᔭᐅᓕᖅᐳᑦ ᑕᐃᒪᐃᓕᐅᖅᑎᑦᓯᓯᒪᔪᓄᑦ ᓄᓇᓕᐸᐅᔭᓄᑦ ᕇᔭᐃᓇ, ᐋᑐᕚ, ᐊᒻᒪᓗ ᕚᓐᑰᕙ 

ᐊᕐᕌᒍᑕᒫᖅ ᐃᓕᑕᕐᓯᖃᑦᑕᓂᒃᑯᑦ ᑏᓰᐱᕆ 1-ᒥᑦ 5-ᒧᑦ ᐱᓇᓱᐊᕈᓯᐅᓂᖓᓂᑦ ᓄᓇᖃᖅᑳᕐᓯᒪᔪᓂᑦ ᐊᓴᐱᐅᑉ 

ᒥᑦᓵᓄᑦ ᐅᔾᔨᕈᓱᒋᐊᖅᑎᑦᓯᓂᕐᒨᖓᔪᓂᑦ ᖃᓄᐃᓕᐅᖅᑎᑦᓯᕕᐅᓂᐊᕆᐊᖓᓂᑦ. 

 

ᒪᐃᔭ ᒍᕌᒻ ᐊᑐᖅᑕᐅᕙᑦᑐᒥᑦ ᐊᑎᓕᐅᓚᐅᖅᑐᖅ ᓇᓗᓇᐃᒃᑯᑎᒥᑦ ᐃᖃᓗᐃᑦ ᑲᑎᒪᔨᖓᑕ ᑲᑎᒪᕕᖓᓂ 

ᐃᓚᒋᔭᐅᓂᐊᖅᑐᒥᑦ ᖃᓄᐃᓕᐅᕈᑎᐅᓂᐊᖅᑐᓄᑦ ᓄᓇᖃᖅᑳᕐᓯᒪᔪᓂᑦ ᐊᓴᐱᐅᑉ ᒥᑦᓵᓄᑦ ᐅᔾᔨᕈᓱᒋᐊᖅᑎᑦᓯᓂᕐᒥᑦ 

ᐱᓇᓱᐊᕈᓯᕐᒧᑦ ᐊᑦᑐᐊᔪᒥᑦ ᑲᓇᑕᒥ ᒪᒃᑯᑦᑐᓄᑦ ᐅᓪᓗᖓᓂ ᑐᓐᖓᓱᑦᑎᑦᓯᔾᔪᑎᐅᓛᖅᑐᒥ ᐃᖃᓗᓐᓂ ᓇᒡᒋᔾᔭᐅᒥ, 

ᑏᓰᐱᕆ 3, 2012.  ᓇᓗᓇᐃᒃᑯᑎᒍᑦ ᓇᓗᓇᐃᔭᐃᑎᐅᓂᐊᖅᑐᖅ ᓄᓇᓕᐸᐅᔭᐃᑦ ᐃᖃᓗᐃᑦ 

ᐱᓕᕆᖃᑕᐅᔪᒪᓂᖏᓐᓄᑦ ᐊᕐᕌᒍᒥ ᑐᕌᒐᕆᔭᐅᔪᒥ ᓄᓇᖃᖅᑳᕐᓯᒪᔪᓂᑦ ᐊᓴᐱᐅᑉ ᒥᑦᓵᓄᑦ 

ᐅᔾᔨᕈᓱᒋᐊᖅᑎᑦᓯᓂᕐᒨᖓᔪᓂᑦ ᐱᓇᓱᐊᕈᓯᕐᒥ: ᐱᑕᖃᕈᓐᓃᑎᑦᓯᓂᖅ.  ᓴᖅᑭᐸᒍᓐᓃᕐᓗᑎᒃ ᓄᑖᑦ ᐊᐅᒃᑯᑦ 

ᐊᓐᓇᐅᒪᔾᔪᑎᖃᕈᓐᓃᖅᑐᑦ.  ᐱᑕᖃᕈᓐᓃᕐᓗᓂ ᐊᔾᔨᒌᓐᖏᑎᑦᓯᓂᖅ.  ᐱᑕᖃᕈᓐᓃᕐᓗᑎᒃ ᐃᓅᔪᓐᓃᐸᑦᑐᑦ ᐊᓴᐱᒧᑦ 

ᐊᑦᑐᐊᔪᓄᑦ ᐋᓐᓂᐊᓄᑦ. 

  

“ᐊᑎᓕᐅᕐᓂᒃᑯᑦ ᓇᓗᓇᐃᒃᑯᑎᒥᑦ, ᒪᐃᔭ ᒍᕌᒻ ᐊᒻᒪᓗ ᓄᓇᓕᐸᐅᔭᐃᑦ ᐃᖃᓗᐃᑦ ᓇᓗᓇᐃᕐᓯᕗᑦ 

ᐃᑲᔪᕐᓱᐃᔾᔪᑎᒥᓂᒃ ᐱᓕᕆᐊᕆᕙᑦᑕᑎᓐᓂᑦ (CAAN)-ᑯᑎᒍᑦ, ᐊᒻᒪᓗ ᐃᑲᔪᕐᓱᐃᒋᓪᓗᑎᒃ ᐅᕙᑦᑎᓐᓂᑦ 

ᑐᕌᒐᕆᔭᑦᑎᓐᓂᑦ ᐱᑕᖃᕈᓐᓃᑎᑦᓯᓂᕐᒧᑦ,” ᐅᖃᓚᐅᖅᑐᖅ ᑭᐊᓐ ᑭᓕᒫᓐᑦ. “ᓄᓇᓕᕐᒥᐅᑕᐃᑦ ᓯᕗᓕᖅᑎᐅᓂᕐᒥᑦ 

ᑎᒍᒥᐊᖅᐳᑦ ᓴᖅᑭᔮᖅᑎᑦᓯᓂᑯᑐᐃᓐᓇᐅᖏᑦᑐᒃᑯᑦ ᐱᑕᖃᑦᑕᐃᓕᒪᑎᑦᓯᓂᕐᒥᑦ ᐃᓕᓐᓂᐊᕈᑎᓂᑦ, ᑭᓯᐊᓂᑦᑕᐅᖅ 

ᐃᑲᔪᕐᓱᐃᓂᒃᑯᑦ ᑕᐃᒃᑯᓂᖓ ᓄᓇᖃᖅᑳᕐᓯᒪᔪᓂᑦ ᐃᓅᓯᖃᖅᑐᓂᑦ ᐊᓴᐱᖃᖅᑐᑎᒃ/ᐊᐅᖏᒍᑦ 

ᐊᓐᓇᐅᒪᔾᔪᑎᖃᕈᓐᓃᖅᑐᑎᒃ.” 

 

ᑲᑐᔾᔨᖃᑕᐅᓗᑎᒃ ᐸᐅᒃᑑᑎᒃᑯᑦ, ᑲᓇᑕᒥ ᒪᒃᑯᑦᑐᑦ ᐅᓪᓗᖓᓂ ᖃᓄᐃᓕᐅᖅᑎᑦᓯᓛᕐᓂᖓᑦ ᐃᑲᔫᑎᐅᓛᖅᑐᖅ  

(CAAN)-ᑯᓐᓂᑦ ᐊᒻᒪᓗ ᐸᐅᒃᑑᑎᒃᑯᑦ ᐱᓕᕆᖃᑎᖃᕐᓂᒃᑯᑦ ᒪᐃᔭ ᒍᕌᒻᒥᑦ ᐊᒻᒪᓗ ᓄᓇᓕᐸᐅᔭᐃᑦ ᐃᖃᓗᓐᓂᑦ 

ᑐᕌᒐᕆᔭᐅᔪᒃᑯᑦ ᐅᔾᔨᕈᓱᒋᐊᖅᑎᑦᓯᓂᕐᒥᑦ ᖃᓄᐃᔾᔪᓯᕆᕙᑦᑕᖏᓐᓂᑦ ᐊᐅᒃᑯᑦ ᐊᓐᓇᐅᒪᔾᔪᑎᖃᕈᓐᓃᕐᓂᐅᑉ / 

ᐊᓴᐱᐅᓪᓗ ᓄᓇᖃᖅᑳᕐᓯᒪᔪᓂ ᑕᐃᒪᐃᑦᑐᓂᑦ ᐋᓐᓂᐊᓕᓐᓂ ᐊᒻᒪᓗ ᐱᓗᐊᖅᑐᒥ ᐃᓄᓐᓄᑦ ᐋᓐᓂᐊᖑᑎᓪᓗᒋᒃ. 

 

ᑐᑭᓯᒋᐊᒃᑲᓐᓂᕐᕕᑦᓴᖅ ᖃᐅᔨᒋᐊᕐᓗᒋᑦ ᐅᕗᖓ: 

www.aboriginalaidsawareness.com  

http://www.aboriginalaidsawareness.com/


 
  

 

ᐱᕙᓪᓕᐊᔪᒥᑦ ᖃᐅᔨᒋᐊᕐᕕᑦᓴᑦ:  

Mediatonic ᐱᕙᓪᓕᐊᔪᓕᕆᔨ ᐱᓕᕆᕝᕕᒻᒥᑦ 

ᐊᒫᓐᑕ 778.737.6877 

buzz@mediatonicpr.com 

ᐄᕙ ᒪᐃᑯᓪ, ᑐᓴᐅᒪᐅᑎᓕᕆᓂᕐᒥᑦ ᑲᒪᔨ 

ᓄᓇᓕᐸᐅᔭᐃᑦ ᐃᖃᓗᐃᑦ, 

ᐅᖄᓚᐅᑎᖓ: (867) 975-8525 

ᖃᕋᑕᐅᔭᒃᑯᑦ ᑎᑎᖅᑲᖃᕐᕕᖓ: 
e.michael@city.iqaluit.nu.ca 

